
Вилоят нафақат тарихий-маданий ва танишув туризми ресурсларига бой, балки экологик 
туризм, қишлоқ туризми гастрономик туризм, экстремал туризм, тиббиёт туризми каби 
истиқболли йўналишли туризм турларини ривожлантириш имконияти мавжуд.  

Минтақада нафақат тарихий-меъморий, маданий, зиёрат, экологик, қишлоқ туризми 
балки туристик-рекреация хизматларини ривожлантириш имкониятлари мавжуд. Келажакда 
туристик-реакрацион хизматларини янада ривожлантириш мақсадида қуйидаги 
чоратадбирларни амалга ошириш мақсадга мувофиқ деб ҳисоблаймиз: Минтақадаги 
“Қалъажиқ оромгоҳи соғломлаштириш” маркази, “Хонқа” ва “Шовот Оби-ҳаёт” 
саноториялари атрофида туризм инфратузмаси объектларини барпо қилиш;  

Вилоятнинг Эшон равот, Ғовук кўл атрофларида, Амударё қайрларида янги туристик-
реакрация мажмуаларини барпо қилиш;  

Хоразм вилоятида кўнгил очиш ва кўчма дам олиш масканлари ташкил қилишни 
самарали механизмларини ишлаб чиқиш ва уларни туристик мавсум даврида доимий 
фаолиятини кўрсатишини ташкил қилиш;  

Мавжуд экотуризм ресурсларидан мақсадли фойдаланган ҳолда ушбу ҳудудларда 
рекреация хизматларини йўлга қўйиш, жумладан, отда ёки туяда сайр қилиш орқали умуртқа 
поғона касалликларини даволаш, Амударё қирғоқларида, тўқайзорларда мавсумий кўчма дам 
олиш масканларини барпо қилиш;  

Вилоятдаги туристик-реакрацион мажмуаларини реклама марказини ташкил қилиш, 
Хоразмнинг туризм имкониятлари тўғрисида маълумот берувчи веб-сайт яратиш, буклетлар 
нашр этиш, миллий урф-одатлар, қадрият ва анъаналар, фольклор ва этнография, 
ҳунармандчилик ҳамда ноёб тарихий ва меъморий обидалар тўғрисида хорижий тилларда 
фильмлар яратиш;  

Минтақада фаолият кўрсатаётган туристик-реакрацион мажумаларининг турли хил 
хизматлари, тадбирлари ва дастурларини маркетинг услублари ва стратегияларини татбиқ 
қилиш орқали реклама-тарғибот фаолиятини ташкил қилиш;  

Келажакда туристик-реакрацион хизматларнинг ривожланиши вилоятининг ижтимоий-
иқтисодий ривожланишига маҳаллий бюджет даромадларининг кўпайиши, инвестициялар 
оқимининг ўсиши, ишчи ўринларини яратилиши, аҳоли саломатлигини яхшиланишига хизмат 
қилади.  

Фойдаланилган адабиётлар 
1.A.Sadullaev, S.Avezov, A.Matchanova Turizm va rekreatsiya geografiyasi. – Xiva: Xorazm 

Ma’mun akademiyasi, 2019.- 100 b.  
2. Туризмни ривожлантириш Давлат қўмитаси Хоразм вилояти ҳудудий бўлими 

маьлумотлари. 
3. Ибадуллаев Э.Б. Хоразм вилоятида туристик-рекреацион хизматларнинг ривожланиш 

истиқболлари// http://iqtisodiyot.tsue.uz/sites/default/files/maqolalar/43_Ibadullayev.pdf 
 

 
ЖАҲОН МАМЛАКАТЛАРИ ВА ЎЗБЕКИСТОНДА ТУРИЗМ: КОРОНАВИРУС 

ПАНДЕМИЯСИЯДАН ОЛДИН, ПАНДЕМИЯ ДАВРИДА ВА ПАНДЕМИЯДАН КЕЙИН 
Сайфуллоев Ойбек Олимович., БухДУ илмий-инновацион ишланмаларни 

тижоратлаштириш бўлими бошлиғи 
 

Кириш. Саёҳат ва туризм саноати дунёда энг йирик саноат тармоқларидан бири 
ҳисобланади. Туризм иқтисодий ўсиш учун стимул беради, аҳолини иш билан таъминлайди, 
янги иш ўринларини яратади, ижтимоий соҳа ривожига туртки беради. Комбоджа, Белиз, Сент-
Люсия, Хорватия, Кабо-Верде, Фиджи, Вануату, Сейшелл ороллари каби давлатларда туризм 
хизматлари экспорти мамлакат ялпи ички маҳсулоти (ЯИМ) таркибида 14% дан 30% гача 
бўлган улушга эга. Мальдив оролларида эса бу кўрсаткич 30-40% гача етади [6]. 

http://iqtisodiyot.tsue.uz/sites/default/files/maqolalar/43_Ibadullayev.pdf

Ушбу мамлакатдардан фарқли равишда туризм соҳаси етарлича ривожланмаган 

Ўзбекистонда 2019 йил кўрсаткичларига кўра, туризм хизматлари экспорти мамлакат ЯИМ 

таркибида 2,2% ни ташкил этади. Аммо сўнгги йилларда туризм соҳаси Ўзбекистонда катта 

сакрашни амалга оширди. Туризмни ривожлантириш давлат қўмитаси маълумотларига кўра 

2019 йилда мамлакатга ташриф буюрган сайёҳлар сони 2018 йилга нисбатан 26,2% га ўсиб, 6 

748,0 минг кишини ташкил этди. Туризм хизматлари экспорти эса 26,1% га ошиб, 1 313,0 млн. 

АҚШ долларини ташкил этган [4]. Ўзбекистон 2019 йилда Бутунжаҳон туризм ташкилоти 

(UNWTO) маълумотларига кўра энг тез ўсаётган туристик йўналишлардан бири сифатида тан 

олиниб, жаҳон бўйича Мьянма, Пуэрта-Рико ва Эрондан кейин 4-ўринга муносиб топилган [7]. 

Албатта, ушбу маълумотлар Ўзбекистонда туризм соҳасида яширинган потенциални тушуниб 

олишимиз учун етарли ҳисобланади. Мамлакатимизда туризм фаолияти билан шуғулланувчи 

субъектлар 2019 йилги ижобий тенденцияларга асосланиб, сайёҳлар оқимининг 2020 йил учун 

камида 25% лик  ўсишини ҳисобга олган ҳолда ўз бизнес режаларини шакллантиришди ва 

шунга мос равишда ҳаракатни бошлашди. Янги қуриб фойдаланишга топширилган 

меҳмонхоналар юқори малакали кадрларни ишга таклиф этишди. Реклама хизматлари учун 

маблағларини аяшмади. Аммо 2020 йилда бутун дунёга тарқала бошлаган коронавирус 

пандемияси ушбу бизнес режаларнинг фақат назария сифатида қолишини таъминлаб берди.  

Асосий қисм. Дунё бўйича туризм соҳаси коронавирус инфекцияси тарқалиши таъсирини 

биринчи ва энг кескин равишда ҳис қилди. Пандемиянинг дастлабки ойларидаёқ дунёда барча 

туристик йўналишлар бўйича талаб 20-25% га камайди. Кўплаб давлатлар чегараларни 

бутунлай ёпиб қўйгандан сўнг эса ушбу талаб деярли нолга тушиб кетди. Бутунжаҳон туризм 

ташкилоти маълумотларига кўра, жаҳон туризм саноати 2020 йилда пандемия туфайли деярли 

1,2 трлн. АҚШ доллари миқдорида зарар кўриши мумкин. [8]. 

Ўзбекистон туризм саноати учун ҳам ушбу муаммолар бегона эмас. Пандемия оқибатида 

меҳмонхоналар, кафе ва ресторанлар, транспорт хизмати кўрсатувчи тадбиркорлик 

субъектлари жиддий зарар кўрди.  Ушбу тадбиркорлик субъектлари ўз ҳаражатлари қоплай 

олмай қолишди ҳамда ходимларини таътилга чиқаришга мажбур бўлишди. Ушбу ҳолатлар 

тажрибали ҳамда малакали кадрларни йўқотилиш хавфини юзага келтирди.  

Аммо эртами-кечми пандемия тугайди. Дунё карантиндан чиқиб аълоқаларни тиклайди 

ва саёҳат чекловларини олиб ташлайди. Шундан сўнг туризм қандай бўлади. Умумий тасаввур 

ва таҳминлар қуйидагича бўлиши мумкин: 

- Туризм саноати доимо инқирозлардан сўнг жуда тез суръатда тикланади. 

Жуда ғалати бўлиши мумкин, аммо тарихий тажриба шуни кўрсатмоқдаки, туризм 

инқирозлардан сўнг жуда тез суръатда тикланган. Инсоният тарихидаги энг даҳшатли 

тўқнашувлардан бири Биринчи жаҳон уруши ғалати даражада туризм ривожига туртки берган.  

2008-йилдаги жаҳон молиявий иқтисодий ҳам маълум даражада туризм ривожи учун 

туртки берди. Инқироздан сўнг пайдо бўла бошлаган тежамкор тур-пакетлар сайёҳларнинг 

жуда катта кўламда жалб қилинишига сабабчи бўлди [9]. 

- Одамлар уйда узоқроқ вақт мажбурий тарзда ўтиргандан сўнг илгаридан кўпроқ 

саёҳат қилишни хохлашади. 

Мутахасислар фикрича, карантиндан сўнг ўз квартираларида узоқ ва машаққатли тарзда 

ўтиришга мажбур бўлган одамлар дарҳол саёҳат қилишни хохлашади. Чегаралар очилиши 

билан туризм саноатида жуда катта кечиктирилган талаб юзага келади. 

- Иқтисодий муаммолар сабабли арзон турларга талаб ортади. 
Узоқ давом этадиган карантин инсонларнинг жамғармаларига салбий таъсир кўрсатади. 

Бу вазиятда жамғармалар камаяди ёки бутунлай тугаб қолади. Шу сабабли сайёҳлар сафар 

давомийлигини тежашга ҳамда арзон турлардан фойдаланишга ҳаракат қилишади. 

Ўзбекистон туризм саноати қандай ўзгаришларни кутмоқда?. Албатта, мавжуд бўлган 

баъзи таваккалчиликларни ҳисобга олган ҳолда, қуйидагича тасаввурларга эга бўлиш мумкин. 

- Пандемия ички туризм ривожига туртки беради. 

Ўзбекистон ички туризм учун янги қирраларни очиши мумкин. Бунинг учун туризм 

хизматлари соҳасини ички туризмга мослаштириш масаласида жуда кўп ишларни амалга 

оширишга тўғри келади.  

- Туризм ривожи учун 5 кунлик иш ҳафтаси масаласи кун тартибига чикиши лозим. 

Бу вазиятда Туризмни ривожлантириш давлат қўмитаси 5 кунлик иш ҳафтаси 

тарғиботчиси сифатида таклиф киритиши керак. Ҳозирда жуда кўплаб ташкилотларда мавжуд 

бўлган 6 кунлик иш ҳафтаси аҳолига фақатгина таътил ёки байрамлар муносабати билан 

бериладиган кетма-кет дам олиш кунларида саёҳат қилиш имконини бермоқда 

- Ўзбекистон пандемиядан сўнг минтақадаги бошқа давлатлар билан сайёҳлар 

оқими учун рақобатга киришишига тўғри келади. 

 Ўзбекистон ўз туристик салоҳиятига кўра минтақа давлатлари билан бемалол 

рақобатлаша олади. Агар ҳукумат туризм хизматлари нархини пасайтирувчи омилларни 

қўллаб-қувватласа, биз қўшни давлатлар билан сайёҳлар оқими учун рақобат курашида 

устунликни ҳис қилишимиз мумкин. 

Хулоса. Хулоса сифатида айтиб ўтиш лозимки, пандемия туфайли жаҳон туризм саноати 

чуқур шок ҳолатини бошдан кечирмоқда. Тақлилчилар фикрича, туризм соҳасида 

яратиладиган 1 та иш ўрни унга ёндош соҳаларда 5 та иш ўрни яратилишига сабабчи бўлади. 

Туризм соҳасидаги йўқотишлар унга боғлиқ соҳаларда ҳам жиддий хавф-хатарларни юзага 

келтиради. Ҳукуматлар ушбу соҳани қўллаб-қувватлаши ҳозир хар доимгидан муҳим 

ҳисобланади. Албатта, туризм пандемиядан сўнг ўзгаради. Шубҳасиз, дарҳол кириш ва чиқиш 

туризмининг фаол ривожланишини кутиш керак эмас. Юқорида таъкидлаганимиздек 

инқирозларнинг сўнг одамлар доимо кўпроқ саёҳат қилишган. Оптимистик руҳда ёндошадиган 

бўлсак, туризм саноати яқин 2-3 йил ичида 2019 йилдаги даражага чиқади. Соҳа вакиллари 

олдида эса пандемия шароитида эгасиз қолган бозорларни яна эгаллаш вазифаси турибди.  

